
БОЛАШАҚҚА АПАРАТЫН ЖАСЫЛ КӨПІР

Тілебалды С.Б .

««Жасыл» энергетикаға көшу, «жасыл» технологияларды енгізу –
бұл ғаламдық экономиканың дамушы векторы.»
(Н.Назарбаев)

Соңғы жылдары экология мәселелері үнемі елдің назарында. Олар
әртүрлі әлемдік симпозиумдарда, ғылыми конференцияларда одан басқа
әлемдік державалардың басшылары басқосқанда кеңінен талқыланады.

Біз үнемі климаттың өзгеруі, Жер атмосферасының ластануы,
ормандардың кесілуі және басқа экологиялық мәселелер жөнінде газет
беттерінен және журналдардан, теледидар экрандарынан, интернет
сайттарынан оқимыз және естиміз. Жағдай еш өзгермей жатыр деп айтуға да
болмайды. Көптеген елдер Киот хаттамасына қол қойып, оның нормаларын
қатаң ұстануда.Осы аталған мәселелерге қарамастан, Қазақстан әрқашан
экологиясы жайлы ел деп саналатын, орасан зор территория өнеркәсіп
аймақтарын бір-бірінен алыс орналастыруға мүмкіндік берді, сондықтан,
олардың экологияға әсері сиректетіліп, соншалықты қауіпті болған жоқ.
Бақытымызға орай, республикамызда әлі де адамзат қолы тимеген жерлер
сақталған. Өнеркәсіптің даму қарқыны, еліміздің өсуі мен болжанған
ресурстар тапшылығы, еліміздің Үкіметін, экологиялық мәселелерді жаңаша
қарауға және Қазақстанды жасыл экономикаға өтуіне итермеледі.

Жасыл экономика бұл экономикалық теориядағы жаңа бағыттардың бірі.
Ол табиғи ресурстарды «табиғи капитал» ретінде қарастырады.Жасыл
технология мен инвестицияларға қолжетімділікті кеңейту үшін жағдай мен
инфрақұрылым жасауға бағытталған жобалар «Жасыл көпір»
бағдарламасының құралдары боп табылады.«Еуропамен салыстырғанда
Қазақстанда жер қорларының 90%-ы химикаттар және пестицидтермен
ластанбаған. Сондықтан, бағасы үлкен және халықаралық нарықта сұранысқа
ие болатын «таза» азық-түлік тағамдарын өсіруге мүмкіндік бар. «Жасыл
көпір» секілді жобалар арқылы біздің шаруаларға жақсы пайда әкелетін және
жаңа технологиялар сатып алуға мүмкіндік беретін тауар өндіруге көмектесу
керек.Әлеуметтік нысандардың құрылысы «Жасыл көпір» бағдарламасының
тұжырымдамасы мен механизмінің келешекті бағыты боп табылады.

Балабақша, аурухана, мектеп пен тұрғын үйлердің құрылысын қазір бізде
қолданылып жатқан материалдардан әлдеқайда экологиялық таза боп
табылатын экологиялық материалдар мен технологиялардың негізінде
жүргізуге болады.



Қоршаған ортаны ластамайтын және табиғи қорларға зиян тигізбейтін
арзан энергия алуға ықпал ететін қалпына келтірілетін энергетиканың әлеуеті
зор. Сонымен қатар, «Жасыл көпір» тұжырымдамасының негізінде
трансшекаралық дәліздердің құрылысы кезінде экологиялық
инфрақұрылымдарды құруды есепке алуға болады.

Экологиялық мәселелер мен кедергілерден өту «Жасыл көпірдің»
артықщылықтары.

«Жасыл экономика» еліміздің орнықты дамуын қамтамасыз етудің
маңызды құралдарының бірі болып табылады. «Жасыл экономикаға» көшу
Қазақстанның әлемнің неғұрлым дамыған 30 елінің қатарына кіру жөнінде
қойылған мақсатқа қол жеткізуін қамтамасыз етеді.

Ел алдында тұрған «жасыл экономикаға» көшу жөніндегі негізгі басым
міндеттер:

1) ресурстарды (су, жер, биологиялық және басқа) пайдалану мен оларды
басқару тиімділігін көтеру;

2) қолда бар инфрақұрылымды жаңғыртып, жаңаларын салу;
3) қоршаған ортаға қысымды жұмсартудың рентабельдік жолы арқылы

халықтың әл-ауқаты мен қоршаған ортаның сапасын көтеру;
4) ұлттық қауіпсіздікті, соның ішінде су қауіпсіздігін көтеру болып

табылады.
«Жасыл экономикаға» көшу жөніндегі тұжырымдаманы іске асыру

кезеңдері:
Экономиканың ресурстық секторларында активтерді жаңарту циклі

біршама уақыт алады, ал экономикасы табиғи пайдалы қазбаларды өндіруге
бағдарланған елдерде таза экономикаға көшуге ондаған жылдар жұмсалады.

Бұл тұрғыдан алғанда Қазақстан да одан тыс қалмайды.Осыған
байланысты «Жасыл экономикаға» көшу жөніндегі тұжырымдаманы іске
асыру үш кезеңмен жүзеге асырылады:

2013-2020 – осы кезеңде мемлекеттің негізгі басымдығы ресурстарды
пайдалануды оңтайландыру және табиғат қорғау қызметінің тиімділігін
арттыру, сондай-ақ «жасыл» инфрақұрылымды құру болады;

2020-2030 – қалыптасқан «жасыл» инфрақұрылым базасында суды
ұқыпты пайдалануға, жаңартылатын энергетика технологияларын дамытуды
көтермелеп, ынталандыруға және оны кеңінен пайдалануға, сондай-ақ
құрылыстарды энергия тиімділігінің жоғары стандарттарының базасында
салуға бағдарланған ұлттық экономиканы жаңарту басталады;

2030-2050 – ұлттық экономиканың табиғи ресурстарды олардың
жаңартылуы мен орнықтылығы қағидаттарында пайдалануды талап ететін
«үшінші өнеркәсіптік төңкеріс» деп аталатын қағидаттарға көшуі.

«Жасыл экономикаға» көшуді іске асыру мәселелері «жасыл
экономикаға» көшу мәселелері жөніндегі Қазақстан Республикасының
заңнамалық актілерімен реттелетін болады.

Секторлар бойынша Тұжырымдаманың нақты міндеттерін іске асырудың
құралдары, кейіннен түзетіліп, ауа сапасын жақсарту, өндіріс және тұтыну
қалдықтарын басқару, құрғақшылыққа, жердің бүлінуіне қарсы күрес және
топырақтың құнарлылығын көтеру, балық шаруашылығын, аквадақылдарды



дамыту мен балық ресурстарын молықтыру сияқты мәселелерге жаңадан
назар аударылатын «Агробизнес – 2020» Қазақстан Республикасында
агорөнеркәсіптік кешенді дамыту жөніндегі 2013 – 2020 жылдарға арналған
бағдарлама, Қазақстан Республикасын үдемелі индустриялық-инновациялық
дамыту жөніндегі 2010-2014 жылдарға арналған мемлекеттік бағдарлама,
Қазақстан Республикасында білім беруді дамытудың 2011-2020 жылдарға
арналған мемлекеттік бағдарламасы, аумақтарды дамыту бағдарламасы,
мемлекеттік органдардың стратегиялық жоспарлары, 2010-2014 жылдарға
арналған «Жасыл даму» салалық бағдарламасы мен басқа да салалық
бағдарламалар сияқты, Тұжырымдаманың негізгі бағыттарын енгізу бөлігінде
өзгерістер мен толықтырулар енгізу ескерілетін, қолданыстағы
бағдарламалық құжаттар болып табылады.

Сонымен қатар Су ресурстарын басқару жөніндегі 2014-2040 жылдарға
арналған мемлекеттік бағдарлама әзірлеу жоспарланып отыр.

Есептеу бойынша 2050 жылға қарай «жасыл экономика» шеңберіндегі
жаңартулар ЖІӨ-ні 3 пайызға қосымша ұлғайтып, 500 мыңнан астам жаңа
жұмыс орындарын құруға, өнеркәсіп пен қызмет көрсетулердің жаңа
салаларын қалыптастыруға, халық үшін сапалы өмір сүру стандарттарын
қалыптастырады. Бағдарламаның негізгі мақсаты Еуропа, Азия мен Тынық
мұхит елдері арасында байланысты жақсарта отырып, экологиялық
бекемдікті сақтау, тұрақты дамуға мұрындық болатын «жасыл»
экономиканың ағымдағы мыңжылдықта қалыпты өрлеуіне жағдай жасау.

Қазіргі таңдағы климаттың өзгеруімен байланысты, энергетикалық
мәселелер мен аймақтық талас-тартыстар секілді жаһандық қауіп-қатерлер
жаңа әлемдік интеграция мен жаңа шешімдерді талап етеді.

Халықаралық РИО+20 құжатының негізгі бағдарламасы: «Біз тұрақты
дамуда аймақтық және аймақаралық бастамаларды көтереміз. «Жасыл өткел»
секілді бағдарламалар баршаға ашық және әркімнің қатысуына мүмкіндік
береді».

Әріптестік бағдарламаның мүмкіндіктері мен атқарылу жолы
әлеуметтік-экономикалық жағдайды жақсарту мен тұрақты
дамуға бағытталған.

«Жасыл» өрлеу үстіміздегі мыңжылдықта тұрақты даму және кедейлік
пен экологиялық ластануға қарсы күресте негізгі шешім жолы бола алады.

«Жасыл» экономикаға өту тек қана мемлекттік секторлар мен жекелеген
секторлардың, сондай-ақ қоғамның бірігуі арқылы ғана іске асады. Ол үшін
үкімет«жасыл»

«Жасыл» экономикаға өту тек қана мемлекттік секторлар мен
жекелеген секторлардың, сондай-ақ қоғамның бірігуі арқылы ғана іске асады.
Ол үшін үкімет«жасыл» кәсіп пен технологияны қолдап, оның қанат жаюына
жағдай жасау керек. «Жасыл» өту саннан сапаға ауысу деген сөз.

Әріптестік бағдарламасының нәтижесі табиғатты ластау сипатынан
келісілген түрде эклолгиялық тазалықты сақтау сипатына ауысады.

